
O„rta Osiyo mamlakatlari jamoalari ishtirokida 

O„zbekiston Respublikasining 10 shahrida “SaveAral-2021” ommaviy 

yugurishlarini tashkil etish va o„tkazish 

NIZOMI 

 

I. MAQSAD VA VAZIFLARI 

- O„zbekiston Respublikasi Prezidentining 2020-yil 24-yanvardagi PF-5924 

sonli Farmoniga asosan “SaveAral” marafonini yuqori saviyada tashkil qilish 

bo„yicha belgilangan topshiriqlarni ijrosini o„z vaqtida va sifatli ta‟minlash hamda                

O„zbekiston Respublikasi Prezidentining 2020-yil 30-oktyabrdagi PF-6099 sonli 

Farmoni ijrosini ta‟minlash maqsadida aholi o„rtasida Sog„lom turmush tarzini 

targ„ib qilish, jismoniy tarbiya va sport bilan muntazam shug„ullanishga jalb qilish;   

- O„zbekiston aholisini ijtimoiy faolligini oshirish va sog„lig„ini 

mustahkamlash maqsadida yugurish va yurish orqali yengil atletikani 

ommalashtirish; 

- Sog„lom turmush tarzini targ„ib qilish, aholini jismoniy tarbiya va sport 

bilan muntazam tanishtirish, O„zbekiston aholisini ijtimoiy faolligini oshirish va 

sog„lig„ini mustahkamlash maqsadida yugurish va yurish orqali yengil atletikani 

ommalashtirish; 

- Aholi o„rtasida darsdan tashqari vaqtlarda ommaviy sport va 

sog„lomlashtirish ishlarini takomillashtirish; 

- Sog„liqni mustahkamlash va o„sib kelayotgan avlodni, bolalar, o„spirinlar va 

yoshlarni tizimli jismoniy tarbiya va sportga jalb qilish; 

- Yugurishni ommalashtirish va aholining jismoniy tarbiyaga bo„lgan 

ehtiyojini shakllantirish; 

- Talaba yoshlarni yengil atletika mashg„ulotlariga jalb qilish. Yugurish bilan 

shug„ullanadigan yoshlar sonini ko„paytirish, ular orasidan iqtidorli yoshlarni 

saralab olish; 

-O„zbekistonning hududiy va ommaviy sport tashkilotlarida turli yoshdagi 

guruhlarning jismoniy tayyorgarligi darajasini aniqlash; 

- Xalqaro do„stona sport aloqalari va turizmni rivojlantirish. Markaziy Osiyo 

mamlakatlari yugurish havaskorlari o„rtasida aloqalarni mustahkamlash; 

- O„zbekiston Respublikasi shaharlarini ommaviy yugurish va boshqa sport 

tadbirlarini o„tkazishga imkon beradigan zamonaviy infratuzilmaga ega shaharlar 

sifatida namoyish etish; 

- Markaziy Osiyo mamlakatlari Federatsiyalari o„rtasidagi aloqalarni 

rivojlantirish. Osiyodan, Markaziy Osiyodan eng kuchli sportchilarni taklif qilish; 

- O„zbekiston Respublikasida va Markaziy Osiyo mamlakatlarida sport 

turizmining rivojlanishi. 



 

II. MUSOBAQA TASHKILOTCHILARI 

- O„zbekiston Respublikasi turizm va sport vazirligi; 

- O„zbekiston Milliy Olimpiya qo„mitasi; 

- Markaziy Osiyo Yengil atletika Assotsiatsiyasi 

- O„zbekiston yengil atletika federatsiyasi; 

- «UZBEKNEFTEGAZ»AJ; 

- Markaziy Osiyo yengil atletika assotsiatsiyasi huzuridagi ommaviy 

yugurish, kross, marafon va yarim marafon, o„tauzoq masofalarga yugurishni 

tashkil etish va o„tkazish bo„yicha Direktsiya; 

- O„zbekiston Respublikasi Yoshlar ishlari agentligi 

 

Hamkorligida: 

O„zbekiston Respublikasi Sog„liqni saqlash vazirligi; 

O„zbekiston Respublikasi Ichki ishlar vazirligi; 

O„zbekiston Respublikasi Mudofaa vazirligi; 

O„zbekiston Respublikasi Milliy gvardiyasi; 

O„zbekiston Respublikasi Milliy teleradiokompaniyasi; 

Viloyatlar, shaharlar va Toshkent shahar hokimliklari; 

Qoraqalpog„iston Respublikasi Vazirlar Mahkamasi; 

O„zbekiston Yoshlar ittifoqi; 

O„zbekiston Respublikasi Madaniyat vazirligi. 

 

Ommaviy yugurishlarni tayyorlash, tashkil etish va o„tkazishni bevosita 

boshqarish Markaziy Osiyo yengil atletika assotsiatsiyasi huzurida tashkil etilgan 

“Ommaviy yugurish, kross, marafon va yarim marafon, o„tauzoq masofaga 

yugurishni tashkil etish va o„tkazish Direktsiyasiga” yuklatilgan. 

Jahon yengil atletikasi (World Athletics) Konstitutsiyasining 7-modda          

7.3-bandiga asosan, O„zbekiston yengil atletika federatsiyasi O„zbekistonda yengil 

atletikaning rivojlanishi uchun mas‟ul bo„lgan yagona milliy boshqaruv organi deb 

tan olingan. 

Shu munosabat bilan, O„zbekiston Respublikasi hududida tashkil etilgan 

barcha yengil atletika musobaqalari, shu jumladan ommaviy yugurish, kross, 

marafon, yarim marafon va o„ta uzoq masofalarga yugurish faqat O„zbekiston 

yengil atletika federatsiyasining ruxsati va kelishuvi bilan o„tkaziladi. 

Musobaqalar Jahon yengil atletika (World Athletics) qoidalariga muvofiq 

o„tkaziladi. Musobaqa hakamligiga O„zbekiston yengil atletika federatsiyasi 

tomonidan tasdiqlangan holda malakaga ega bo„lgan hakamlar tayinlanadi. 

 



III. TADBIR HAQIDA MA‟LUMOTLAR 

3 km masofaga ommaviy yugurish o„tkaziladigan joy va sana tasdiqlangan 

jadvalga muvofiq belgilanadi (1-ilova). 

3 km masofadagi ommaviy yugurishlar O„zbekiston Respublikasining 10 

shahrida o„tkaziladi. 

Musobaqa shaxsiy birinchilikda o„tkaziladi. 

Musobaqada ishtirok etuvchilar: 

Yoshi, jinsi va fuqaroligidan qat‟iy nazar barcha hohlovchilar  

Musobaqada O„zbekiston, Qozog„iston, Qirg„iziston, Tojikiston, 

Turkmaniston, Eron va Afg„oniston jamoalari ishtirok etishlari mumkin. 

Markaziy Osiyo mamlakatlaridan kelgan ishtirokchilar uchun jamoaning 

tarkibi (jinsi va yoshidan qat‟iy nazar)  30 kishidan (27 sportchi, 1 vakil, 2 

murabbiy) iborat. 

 

IV. TADBIRDA ISHTIROK ETISH SHARTLARI 

3 km masofadagi yugurish ishtirokchilarining yoshi cheklanmagan. 

3 km masofada erkaklar va ayollar o„rtasida g„oliblar aniqlanadi. 

 “SaveAral-2021” ishtirokchilarining limiti 1-ilovaga muvofiq belgilangan. 

Musobaqalarda belgilangan muddatlarda ro„yxatdan o„tgan va 

ishtirokchilarning so„rovnomalarini to„ldirgan jismoniy shaxslar ishtirok etishlari 

mumkin. 

Yugurish qatnashchilari ommaviy taklifning barcha punktlari bilan             

(2-ilovadagi anketaning ko„rsatilgan katakchasiga quyidagi belgi ☑ bilan 

belgilash zarur), www.uzmarathon.uz veb-saytida kelishishlari shart. 

Musobaqada ishtirok etish uchun elektron arizalarni (www.uzmarathon.uz 

veb-saytidan yuklab olish mumkin) qabul qilish start boshlanishidan bir kun oldin 

tugaydi. 

 

V. MOLIYALASHTIRISH 

Turar joy, ovqatlanish, yo„l kira xarajatlari (hakamlar, rejissyorlar, 

fotosuratchilar, operatorlar, haydovchilar va shifokor) 20 kishi, 3 km masofaga 

yugurish g„olib va sovrindorlariga sovg„alar (erkaklar va ayollar o„rtasida 1, 2, 3 

o„rinlarni egallagan), chip o„rnatilgan ko„krak raqamlari, tadbirning reklama 

varaqalari (standart 99 x 210, 115-150gr), ikki tomonlama flayerlar (mat tusli), 

ishtirokchining sertifikati (finishchining), ishtirokchilar uchun futbolkalar, 

kepkalar, ryukzaklar va esdalik sovg„alari, hakamlar va tashkilotchilar uchun sport 

kostyumlari (ekipirovkalar), chodirlar ijarasi, avtobus, mikroavtobus, yuk 

mashinasi, generator va start-finish arkalari, ovozli uskunalar ijarasi (mikrofonlar, 

mutaxassis, kompyuter, ustunlar), start-finish zonasini bezatish (shohsupa, start-

http://www.uzmarathon.uz/
http://www.uzmarathon.uz/


finish arkalarini bezatish, to„siqlar, bannerlar, pop-aplar, yon tomon stendlari, 

dastgohlar, orakal), tadbirni tashkil etish va o„tkazish hamda O„zbekiston 

marafonlari bo„yicha elektron ko„p funktsional ma‟lumotlar bazasini yaratish bilan 

bog„liq sarf-xarajatlar O„zbekiston Respublikasi Turizm va sport vazirligi 

mablag„lari hisobidan moliyalashtiriladi. Nominatsiyalar bo„yicha sovrinlar viloyat 

va shaharlar hokimliklari, shuningdek, O„zbekiston Respublikasi Yoshlar ishlari 

agentligi tomonidan taqdim etiladi. 

O„zbekiston Respublikasi viloyatlari, Qoraqalpog„iston Respublikasi va 

Toshkent shahridan kelgan jamoalarning yugurish musobaqalarida ishtiroki bilan 

bog„liq barcha xarajatlar, jo„natuvchi tashkilotlar hisobidan qoplanadi. 

Chet el jamoalarining musobaqalarda ishtirok etish bilan bog„liq xarajatlar 

(ovqatlanish, ygurush kunlari mehmonxona, chegaradan mehmonxonaga va ortga 

transport ta‟minoti), jo„natuvchi tashkilotlar hisobidan amalga oshiriladi. 

 

VI. TALABNOMALAR HAMDA ISHTIROKCHILAR TO„PLAMINI 

QABUL QILISH TARTIBI 

 “SaveAral-2021” musobaqasida ishtirok etish uchun arizalar tashkiliy 

qo„mita tomonidan faqat belgilangan shaklda qabul qilinadi. Arizani 

www.uzmarathon.uz veb-sayti orqali amalga oshirish mumkin.  

Ro„yxatdan o„tgan musobaqa ishtirokchilari “ishtirokchilar to'plami”ni start 

kunidan bir kun oldin olishlari mumkin. 

Ishtirokchilar to„plamiga: 

- start ko„krak nomeri chip bilan (1 dona); 

- ryukzak; 

- kepka; 

- futbolka; 

- ignatugma (4 dona). 

“Ishtirokchi to„plami”ni olish uchun ishtirokchi shaxsan qabul punktiga 

musobaqa boshlanishidan bir kun oldin kelishi hamda ishtirokchining shaxsini 

tasdiqlovchi hujjat yoki ro„yxatdan o„tganligi to„g„risidagi ishonchnomasini taqdim 

etishi zarur. 

Qabul qilish punkti ushbu musobaqani o„tkazadigan shahar (viloyat) turizm 

va sport boshqarmasi binosida joylashgan bo„ladi. 

Ma‟lumot uchun telefonlar: (95) 1950455, (95) 1450455. 

 

VI. ARIZALARNI QABUL QILISH TARTIBI 

Chet el jamoalari yugurishlarda ishtirok etish uchun arizalar Tashkiliy 

qo„mita tomonidan har bir musobaqadan 10 kun oldin, faqat belgilangan shakldagi 

blanklarda qabul qilinadi. Arizani info@uzmarathon.uz. elektron manziliga 

http://www.uzmarathon.uz/

yuborish zarur. Viloyatlar, Toshkent shahri va Qoraqalpog„iston Respublikasi 

jamoalari uchun viloyat turizm va sport boshqarmalariga. 

Ma‟lumot uchun telefonlar: (95) 1950455, (95) 1450455. 

 

VII. NATIJALARNI RO„YXATDAN O„TKAZISH 

3 km masofadagi ommaviy yugurishlarning barcha bosqichlarida natijalarni 

qayd etish uchun natijalarni avtomatik o„qish yoki qo„lda vaqt belgilash 

(xronometraj) tizimidan foydalaniladi. 

 

VIII. E„TIROZLAR 

Amaldagi Jahon yengil atletikasi (World Athletics) musobaqalari qoidalari 

bo„yicha hakamlar hay‟ati tomonidan e‟tirozlar qabul qilinadi. 

Barcha e‟tirozlar yozma ravishda rasmiylashtirilishi va natija(lar) rasmiy 

e‟lon qilganidan keyin 30 daqiqa ichida taqdim etilishi kerak bo„ladi. E‟tiroz 

bildirishda 1 000 000 so„m miqdorida pul mablag„i to„lanishi shart. Ijobiy qaror 

qabul qilingan taqdirda, shaxs foydasiga depozit qilingan mablag„ qaytariladi. 

Boshqa hollarda, depozit summasi qaytarib berilmaydi. 

Hakamlar hay‟ati musobaqa davomida va tadbir tugagunga qadar ishlaydi. 

 

IX. TAQDIRLASH 

“SaveAral-2021” 3 km masofadagi yugurish bo„yicha erkaklar va ayollar 

o„rtasida 1 dan 3 gacha o„rinlarni egallagan ishtirokchilar, O„zbekiston 

Respublikasi Turizm va sport vazirligining sertifikatlari va qimmatbaho sovg„alari 

bilan taqdirlanadilar. 

Sportchilar-sovrindorlar, albatta, musobaqaning rasmiy formasida (futbolka 

va kepka) taqdirlash jarayonida bo„lishadi. 

Erkaklar va ayollar o„rtasida 4,5,6 o„rinni egallagan sportchilar viloyat 

hokimliklari mablag„lari hisobidan taqdirlanadi. 

Yoshlar ishlari agentligi mablag„lari hisobidan “G„alabaga bo‟lgan iroda” 

(inklyuziv ishtirokchilar), “Eng keksa ishtirokchi”, “Eng yosh ishtirokchi” 

nominatsiyalari bo„yicha qo„shimcha sovg„alar beriladi. 

18-Noyabr O„zbekiston Respublikasi bayroq kuniga bag„ishlangan Save Aral 

- 2021 musobaqasining Toshkent shahar bosqichi doirasida “Ekiden” musobaqasi 

o„tkaziladi. Mazkur “Ekiden” musobaqasining shartlati ushbu nizomning 1-

ilovasida berilgan. 


